
Annotatsiya. Bugungi kunda bir qancha rivojlangan davlatlar tuproq-oʻsimlik aloqalarini 

yaxshilashda kremniy tarkibli preparatlarni qoʻllab, bu orqali yuqori hosildorlikka erishmoqdalar. 

Tuproqning biologik xossalarini yaxshilash bu, oʻsimlikning immun tizimini yaxshilanishi, 

stresslarga javob reaksiyalarini hosil boʻlish jarayoni hamda sifati va koʻp hosildorlikka xizmat 

qiladi. Tuproq mikroorganizmlari bu jarayonda muhim ahamiyatga ega. Ushbu maqolada 

sugʻoriladigan oʻtloqi alluvial tuproqlarning biologik xossalarini yaxshilashda kremniy tarkibli 

preparatlarni taʼsiri oʻrganilgan. Tuproq mikroorganizmlari faoligini mavsumiy oʻzgarishlarida 

Aminosid-Aton, Aminosid-Silicon, Bioazot preparatlarini taʼsiri oʻrganilgan. 

Kalit soʻzlar: aktinimesitlar, amminofikatorlar, oligonitrofillar sporalilar, mikroskopik 

zamburugʻlar, aerob seluloza parchalovchilar, shoʻrlangan tuproqlar. 

 

UDK 631 461 

 

ВЛИЯНИЕ ПРЕПАРАТОВ НА БИОЛОГИЧЕСКИЕ ПРОЦЕССЫ АЛЛЮВИАЛЬНЫХ 

ПОЧВ ОРОШАЕМОГО ЛУГА БУХАРСКОГО ОАЗИСА 
 

Mamasolieva Malika Adxamovnа1 - докторант (PhD), E-mail: lifebiology08@gmail.com 

Gafurova Laziza Akramovna1 - доктор биологических наук, профессор, 

E-mail:  la.gafurova@nuu.uz 

Sharipov Odiljon Bafoyevich2 - кандидат биологических наук, доцент, 

E-mail: Sharipov3003@mail.ru 

 
1Национальный университет Узбекистана имени М.Улугбека, г. Ташкент, Узбекистан 

2Бухарский государственный университет, г. Бухара, Узбекистан 

 

Aннотация. Сегодня ряд развитых стран используют кремнийсодержащие препараты 

для улучшения взаимоотношений почвы и растений, тем самым добиваясь высокой 

продуктивности. Улучшение биологических свойств почвы – это улучшение иммунной 

системы растений, процесса формирования реакций на стресс и высокой продуктивности. 

Почвенные микроорганизмы играют важную роль в этом процессе. В данной статье изучено 

влияние кремнийсодержащих препаратов на улучшение биологических свойств орошаемых 

пастбищно-аллювиальных почв. Изучено влияние препаратов Аминосид-Атон, Аминосид-

Кремний и Биоазот на сезонные изменения активности почвенных микроорганизмов. 

Ключевые слова: aктиномицеты, аммонификаторы, олигонитрофилы, споры, 

микроскопические грибы, аэробные разлагатели целлюлозы, засоленные почвы. 

Abstract. Today, a number of developed countries use silicon-containing preparations to 

improve the relationship between soil and plants, thereby achieving high productivity. Improving the 

biological properties of soil means improving the plant immune system, the process of forming 

reactions to stress and high productivity. Soil microorganisms play an important role in this process. 

This article examines the effect of silicon-containing preparations on improving the biological 

properties of irrigated pasture-alluvial soils. The influence of the preparations Aminoside-Aton, 

Aminoside-Silicon and Bionitrogen on seasonal changes in the activity of soil microorganisms was 

studied. 

Keywords: actinomycetes, ammonifiers, oligonitrophils, spores, microscopic fungi, aerobic 

cellulose decomposers, saline soils. 

 

Kirish 
 

Atrof muhitda sodir boʻladigan tuproq hosil boʻlish jarayonlari koʻp jihatdan mikroorganizmlar 

faoliyatiga bogʻliq. Ushbu mikroorganizmlarning koʻplab vakillari, shu jumladan mikroskopik 

zamburugʻlar har qanday turdagi tuproqda yashaydi. Tuproqda oʻsadigan zamburugʻlar biotsenoz 

komponentlari orasida nisbatan kamroq oʻrganilgan jamoadir [1, 2]. Maʼlumki, koʻplab mikroskopik 

zamburugʻlar turlari atrof-muhitda sodir boʻladigan metabolik jarayonlarda muhim rol oʻynaydi. Ular 

turli xil organik moddalarni sintez qilish orqali oʻsimlik va hayvon qoldiqlarini parchalashda muhim 

rol oʻynaydi. Shunga koʻra, har xil turdagi tuproqlarda zamburugʻlarning tarqalishini oʻrganish va 

ularning muayyan tuproqlarga boʻlgan munosabatini baholash juda muhim masala. Tuproqdagi azot 

tarkibli birikmalarning oʻzgarishi davri ammonifikator mikroorganizmlarning rivojlanishi va 

biokimyoviy faolligi bilan uzviy bogʻliqdir. Ammonifikatorlar murakkab azot tarkibli birikmalarni 

oddiyroqlarga parchalaydi, soʻngra mikroorganizmlarning hujayralariga osmotik tarzda kirib boradi 

va hujayra ichidagi fermentlar taʼsirida dezaminatsiyaga uchraydi. Tuproq tarkibidagi barcha oqsil 

moddalar ammonifikatsiyaga uchraydi. Ammonifikatorlar osongina mavjud boʻlgan azot oʻz ichiga 

olgan tuproq organik moddalarini parchalashga moyildir. Organik moddalardagi azot miqdori 2% 

dan kam boʻlsa, u mikroorganizmlar hujayralarida toʻliq immobilizatsiya qilinadi va undan koʻp 

miqdorda ammiak ajralib chiqishi bilan oʻzlashtiriladi [3]. Ammonifikatsiya jarayoni nospesifikdir, 

uni turli taksonomik guruhlarga mansub mikroorganizmlar guruhlari amalga oshirishi mumkin: 

Bacillus, bacterium, Pseudomonas avlodidagi bakteriyalar, Penicillium, Trichoderma, Aspergillus 

zambrugʻlar avlodidan.  

Ammonifikatsiya qiluvchi mikroorganizmlar soniga aeratsiya usullari, namlik-quritish, harorat, 

ekish kulturasi, mineral va organik oʻgʻitlar, ayniqsa goʻngni qoʻllash katta taʼsir koʻrsatishi aniqlandi 

[2]. Oligonitrofil mikroorganizmlar tuproqning azotsiz organik moddalarini minerallashuv jarayonida 

ishtirok etadi. Ular atmosfera azotini kuchsiz fiksatorlari boʻlib, bu mikroorganizmlar nobud 

boʻlgandan keyin tuproq oqsil azoti bilan boyitiladi. Oligonitrofillar yangi oʻsimlik materialiga 

joylashib, asosan organik moddalarning uglevod qismini minerallashtiradi va parchalangan 

substratda uglerodning azotga nisbatini kamaytiradi [4]. Oligonitrofillarning juda past azot darajasida 

rivojlanish qobiliyati ularning boshqa mikroorganizmlar uchun noqulay sharoitlarda rivojlanishiga 

imkon beradi va shu sababli ularning tuproq jarayonlarida ishtirok etishiga imkon beradi [5]. Bu 

mikroorganizmlar tuproqda azotning oʻtkir tanqisligi sharoitida deyarli doimo rivojlanib borishi 

sababli, ekologik nuqtai nazardan, oligonitrofillarning ikkita xususiyati katta qiziqish uygʻotadi: 

atrof-muhitdagi bogʻlangan azotning past darajasida rivojlanish va atmosfera azotidan foydalanish 

qobiliyati. Bundan tashqari, [3] ga koʻra, oligonitrofillar tuproqni strukturalashtirishda ishtirok etib, 

uni sementlovchi shilimshiq hosil qiladi. Aktinomitsetlar genomik DNKda yuqori guanin-sitozinli 

bakteriyalar guruhi boʻlib, ularning baʼzilari haqiqiy mitseliya bilan filamentli. Ular turli xil yashash 

joylarida, shu jumladan tuproq muhitida keng tarqalgan boʻlib, ular oʻlik organik moddalarning 

parchalanishi va azot fiksatsiyasida va fosfatlarning eruvchanligi ishtirok etadilar (azot 

fiksatsiyasining taxminan 15% aktinomitsetlar tomonidan amalga oshiriladi). Aktinomisetlar turli xil 

antibiotiklar, bionazorat qiluvchi vositalar va oʻsimliklarning oʻsishini ragʻbatlantiruvchi kimyoviy 

moddalar ishlab chiqarishi yaxshi maʼlum [6]. Bundan tashqari, ular bilvosita va/yoki toʻgʻridan-

toʻgʻri usullar bilan oʻsimliklarning oʻsishiga yordam berishlari haqida xabar berilgan. Bilvosita usul 

patogen organizmlarning aktinomitsetlar tomonidan oʻsishini bostirishni oʻz ichiga oladi [7]. 

Masalan, aktinomitsetlar Pythium ultimum va Erwinia carotovora zambrugʻ qoʻzgʻatuvchilarining 

(yaʼni ildizni chirish kasalligiga olib keladigan) oʻsishini bostiradi [8]. Aktinomisetlar 1, 3-b-

glyukanaza va hujayra devorini gidrolizlovchi fermentlarni chiqarish orqali antagonizmga erishadi. 

Aktinomisetlar turli dukkakli va dukkakli boʻlmagan oʻsimliklarda tugun hosil qilmasdan azot 

fiksatsiyasida ishtirok etishi isbotlangan Shunday qilib, aktinomitsetalar havo-tuproq-oʻsimlik 

tizimidagi azotning mavjudligi va oqimiga katta taʼsir koʻrsatadi. Bundan tashqari, aktinomitsetlar 

oʻsimlik fotosinteziga, uglerod va azot almashinuviga taʼsir qilishi mumkin. Masalan, Streptomyces 

coelicolor HHFA2 laboratoriya va dala tadqiqotlarida piyozning fotosintetik pigmentlari tarkibini va 

barglarning oʻsish parametrlarini oshiradi [9, 10]. 
 

Material va metodikalar 
 

Tadqiqot ishining Buxoro viloyati Buxoro tumani Kunji Qala massivida joylashgan “Avez, 

Mirshod, Rustam fermer xo‘jaligining dala ekin maydonida olib borildi. 

Hudud tuproqlarida karbonatli tuzlar koʻpligi va qurgʻoqchil sharoitda ekanligi inobatga olinib, 

ushbu hududlarda yetishtiriladigan gʻoʻza oʻsimligidan yuqori hosil olish, uning biokimyoviy 

jarayonlarini faollashuviga qolaversa tuproqdagi biologik faollikni oshirishga qaratilgan preparatlarni 

qoʻllanilishini oʻrganildi. 4 tipdagi variantlarda nazorat, Aminosid-Aton (A-Aton), Aminosid-Silicon 

(A-Si) hamda Bioazot preparatlari bilan gʻoʻzani Buxoro-6 navi urugʻlariga va tuproqqa ishlov 

berildi. Urugʻlarimiz tuksiz boʻlgani uchun 1,5 gektarga 52 kg urugʻ ekildi. 26 kg nazorat H2O va      

26 kg preparatlar bilan ishlovlangan chigitlar ekildi. Egat oraligʻi 60 sm, chigit oraligʻi 5-4 sm, 

chuqurligi 6-4 sm holatda ekildi. Har bir preparat boʻyicha A-Aton, A-Si va Bioazotlar bilan 

ishlovlash uchun 9, 9, 8 kg tegishli ravishda chigitlar tortib olindi va idishlarga joylandi. 50 sotix 

nazorat, 25-sotixdan preparatlar uchun joy ajratildi. Har bir 25 sotixga 100 gr preparatni 5 litr suvga 

suyultirildi. Bu 15 kg chigit uchun. Bioazot 5 litrni 5 litrga suyultirildi. Maqsad preparatlarning, 

ayniqsa kremniy tabiatli preparatlarning shoʻrlanish muhitida, qolaversa qurgʻoqchil sharoitlarida 

ham nafaqat oʻsimlikning unish va rivojlanishi balki tuproqning biologik xossalariga ham taʼsir etish 

jarayonlarini oʻrganish maqsad qilindi. Birinchi ishlovlanishda urugʻ poʻstida preparatlar tuproq 

muhitiga ham taʼsir etishi, hamda umumiy xossalarini yaxshilashi adabiyotlardan maʼlum [11, 12].      

14 va 15 iyun kunlari preparatlar bilan gʻoza nihollarini purkash amaliyoti bajarildi. Preparatlarni 

oʻsimlikka va tuproqqa taʼsiri oʻrganildi. Bu preparatlarning tuproqning biologik jarayonlariga taʼsir 

etishini tuproqdagi mikroorganizimlar yaʼni aktinometsitlar, amminofikatorlar, oligonitrofillar, aerob 

seluloza parchalovchilar, sporalilar, mikroskopik zamburugʻlarning son dinamikasiga (1000 dona 

hisobida) taʼsiri oʻrganildi. 

Mikroorganizmlar tahlili 

 

Mikroorganizmlarning alohida fiziologik guruhlarini miqdoriy hisobga olish umumiy qabul 

qilingan suyultirish usuli boʻyicha, soʻngra qattiq selektiv ozuqa muhitida oʻstirish orqali amalga 

oshirildi [13]. Tuproqdagi mikroorganizm jamoalarning funksional xilma-xilligini hisobga olish va 

oʻrganish anʼanaviy ravishda tegishli muhitda fiziologik guruhlar darajasida baholandi: goʻsht-

peptonli agarda (MPA) ammonifikatsion bakteriyalar, zambil qoʻshilgan MPAda spora bakteriyalari 

(1:1), Eshby muhitida oligonitrofillar va azot fiksatorlari, kraxmal-ammiak muhitida aktinomitsetalar, 

Czapek muhitida mikroskopik zamburugʻlar. Bakteriyalar soni 1 g tuproqqa (CFU/g) koloniya hosil 

qiluvchi birliklarda ifodalangan. Ushbu muhitda ajratilgan tuproqdagi mikroblar sonini hisoblash 

quyidagi formula boʻyicha amalga oshirildi:  

 
bu yerda a — 1 g tuproqdagi mikroblar soni; 

b — chashkadagi koloniyalarning oʻrtacha soni; 

c — ekish amalga oshiriladigan suyultirish; 

d — 1 ml suspenziyadagi tomchilar soni; 

e — tahlil uchun olingan tuproqning ogʻirligi. 

Aktinomisetlarning ajratish. Tadqiqot hududidan keltirilgan tuproq namunalari 

aktinomitsetlarni ajratish uchun ishlatilgan. Aktinomisetlarni ajratib olish uchun 1 g tuproq 10 ml suv 

bilan aralashtiriladi va aralashma suv hammomiga 20 daqiqaga joylashtiriladi (SW23 Shaking Water 

Bath, JULABO, Seelbach, Germaniya). Soʻng, 5 min. davomida 4000 tezlikda sentrifuga qilindi. 

Aktinometsitlarni oʻz ichiga olgan supernatant agar muhitiga joylashtirildi [14]. Izolyatsiya vositasi 

sifatida tarkibida nistatin (50 mkg/ml) boʻlgan glitserin-achitqi ekstrakti (glitserin 5 ml, achitqi 

ekstrakti 2g, hamda 1g K2HPO4, 15 g agar, distillangan suv 1000 ml) ishlatilgan [15]. Izolyatsiya 

chashkalari 14 kun davomida 28°C da inkubatsiya qilindi. Aktinomisetlar koloniyalari tozalandi va  

7 kun davomida 28 °C da inkubatsiya qilindi. Aktinomisetlarning sof kulturasi -20 °C da 20% 

glitserin suspenziyalarida saqlangan. 
 

Olingan natijalar va ularning tahlili 
 

Tekshiruvlar tuproq mikroorganizmlarining biologik faolligini bahorgi mavsum tekshiruvlarini 

tahlillari asosida boshlandi. Boshqa mikroorganizmlarga nisbatan amminofikatorlar faolligi A-Si 

qoʻllagan tuproqlarda nazoratga nisbatan 679 taga yuqori (1000ta hisobida) ni tashkil etdi. Aminosid-

Aton va Bioazot preparatlarida deyarli oʻxshash natijalar yaʼni tegishli ravishda 1507 va 1600 tani 

tashkil etdi bu nazoratga nisbatan 159 ta va 252 taga baland koʻrsatkichni anglatadi (1-rasm).  

 
1-rasm. Mikroorganizmlar son dinamikasiga preparatlar ta’siri (Bahorgi mavsum). 

Aktinometsitlar va oligonitrofilar ham huddi amminofikatorlar kabi yuqori faollikni A-Si 

preparatlarida namoyon etdi.  Aktinometsitlar faolligi A-Si nazoratga nisbatan mos ravishda 224 taga 

va 210 taga yuqori farqli natija berdi. Sporalilar, mikroskopik zamburugʻlar va aerob selluloza 

parchalovchilar oʻrganilayotgan hudud tuproqlarida faollik u qadar yuqori boʻlmasada ammo shuni 

qayd etish lozimki, bu mikroorganizmlar faolligiga ham preparatlar ayniqsa Si preparatlar samarali 

ekanligi aniqlandi. Tuproqning 30 -70 sm qatlamida barcha turdagi mikroorganizmlar faolligi                                

0-30 ga nisbatan kamroq boʻldi. Natijalar 1- rasmda koʻrsatilgan. 

Yozgi tekshiruvlarni tahlil qilish mobaynida shu narsa aniqlandiki, tadqiqot hududi tuproqlarida 

mikroorganizmlar bahorgi mavsumga nisbatan kam faollikka ega boʻldi. Buni yozgi quruq issiq ob-

havo sharoiti bilan bogʻlash mumkin.  Tuproqning 0-30 sm chuqurligi boʻylab olingan namunalarni 

barchasida amminofikatorlar faolligi ancha yuqori ayniqsa, nazoratga nisbatan preparatlar bilan 

ishlovlangan variantlarda buni yaqqol koʻrish mumkin (2-rasm). Mikroskopik zamburugʻlar, aerob 

seluloza parchalovchilar va sporalilar, aktinometsitlar va oligonitrofillada ham 0-30 sm qatlamlarda 

mikroorganizmlar sonini ortishi kuzatildi. 30-70 sm qatlamlarda mikroorganizmlar soni Aminosid-

Aton va Aminosid-Si preparatlarida bahorgi mavsumga nisbatan solishtirilganda mikroorganizmlar 

soni ortganligi aniqlandi. Buni koʻplab adabiyotlarda yoritilgandek [16] yoz mavsumida tuproqning 

yuza qatlamini haroratini ortishi hamda kislorodni kamligi bilan ifodalash mumkin. 

Amminofikatorlarda bu mavsumda, asosan tuproqning 30-70 sm chuqurligida faollik oshganligi 

aniqlandi. Masalan, Aminosid-Si preparatida 0-15 cm da 1000 tani tashkil etgan boʻlsa, 30 -70 cm da 

923 tani tashkil etdi. Bu natijani kuzgu mavsum bilan solishtirilganda 156 taga ortganligi koʻrildi. 

Bunday faollik qolgan besh turdagi mikroorganizmlarda ham qayd etildi. Tuproqni 30-70 sm 

chuqurligida aktinometsitlar nazoratda 100 taga, Aminosid-atonda 76 taga, Aminosid-Si da 96 taga, 

Bioazotda 63 taga ortganligi aniqlandi. Tuproqning bu qavatida faollikni ortishini tuproqda yuza 

qatlamiga nisbatan namlik va ozuqa moddalarni koʻpayishi bilan ham bogʻliq boʻlishi mumkin. Lekin 

kuzgi mavsumda tuproqning yuqori qatlamlaridagi (0-30 cm) faollik yozgi mavsumga nisbatan 

koʻproq boʻldi. 

 
 

2-rasm. Mikroorganizmlar son dinamikasiga preparatlar ta’siri (yozgi mavsum) 

dinamikasiga preparatlar taʼsirini mavsumiy oʻzgarishlari umumlashgan jadval ham tuzib chiqildi  

(1-jadval). Jadvalda, bahor, yoz va kuzgi mavsumda mikroorganizmlarning son dinamikasiga  

(1000 ta hisobda) preparatlar taʼsirini umumiy natijalari keltirilgan.  Tuproqning ikki yaʼni 0-30 sm 

va 30-70 sm chuqurligida faolligi oʻrganildi. Natijalardan koʻrildiki, tadqiqot hududi tuproqlarida son 

jihatdan eng faol mikroorganizmlar; amminofikatorlar, aktinometsitlar va oligonitrofillar boʻldi. Shu 

bilan birga aerob seluloza parchalovchilar, mikroskopik zambrugʻlar va sporalilar deyarli uch 

mavsumda ham yuqori raqamlarni qayd etmagan boʻlsada, nazorat variantidagi raqamlardan 

preparatlar bilan ishlov berilgan variantlarda ijobiy farqlanish kuzatildi. A-Si preparati tuproqdagi 

mikroorganizmlarni son dinamikasiga juda yaxshi taʼsir etishi aniqlandi. 

3- rasm. Mikroorganizmlar son dinamikasiga preparatlar ta’siri (Kuzgi mavsum). 

 

Yuqorida aytib oʻtilgan preparatlarning tuproqdagi mikroorganizmlar son dinamikasiga taʼsir 

etishini oʻrganish orqali nafaqat tuproqda kremniyni mavjudligi, qolaversa, kremniy tarkibli 

preparatlarni ham ishtirokini baholash boʻldi. Natijalar uch mavsum boʻyicha taqqoslanib, boshqa 

tarkibli preparatlar bilan solishirildi. Natijalar 1-jadvalda koʻrsatilgan. 

Natijalar muhokamasi 
 

 Soʻnggi yillarda iqlimni keskin oʻzgarishi, tuproqning mikro va makro flora va faunasiga oʻz 

taʼsirini oʻtkazmoqda.  Tuproq mikroorganizmlari faolligi hamda tuproq fermentlarining faolliklari 

orasida doimiy ravishda uzviylik bor. Bunday quruq havo va shoʻr tuproqlarni ayniqsa erta bahordan 

urugʻ erga ekilib to unib rivojlanib olgungacha boʻlgan vaqt oraligʻida tuproqning biologik 

jarayonlarining faol boʻlishi juda muhim. Shunisi ahamiyatliki, bugunki kunda tuproqqa 

qoʻllanilayotgan koʻplab preparatlarni taʼsirini ham ijobiy baholab boʻlmaydi, balki teskari taʼsirga 

ham olib kelishi mumkin. Tuproqqa qoʻllanilayotgan har bir preparat albatta iqtisodiy samarador 

boʻlishi bilan birga shu tuproq xossa va xususiyatlaridan kelib chiqib qoʻllash maqsadga muvofiqdir.  

Tuproqda mavjud boʻlgan kremniy formalarini barchasi ham oʻsimlik tomonidan oʻzlashtirish uchun 

yaroqli emas, qachonki kremniy harakatchan yaʼni monokremney kislota (H4SiO4) formasida 

oʻsimlik toʻqimalariga maxsus tashuvchi genlar orqali ildizdan poyaga tashiladi [17]. Natijada 

oʻsimlik tashqi stress omillari jumladan mexanik shikastlanishlar, qurgʻoqchilik, shoʻrlanish hamda 

zararkunanda Hasharotlar hujumiga, oʻzining immunitetini nomoyon qila oladi va bu jarayon uzoq 

vaqt davomida ushlab turiladi. Kremniyli preparatlarni haqiqatdan ham tuproqning tirik massasiga 

ijobiy taʼsirini baholash ushbu tadqiqot ishini maqsadi boʻldi. Ushbu ishda kuzatilgan va aniqlangan 

koʻrsatkichlar haqiqatdan ham bahorgi va kuzgi mavsumda mikroorganizmlar son dinamikasi 

nazoratga nisbatan qoʻllagan preparatlarda, ayniqsa Si li preparatda yuqori boʻldi. Bu esa tuproqning 

0-30 sm chuqurligigacha boʻlgan qatlamida yaqqol kuzatildi. Yozgi mavsumning biroz quruq va issiq 

havo massalari tuproq va uning mikroorganizmlar soniga salbiy taʼsir etishi kuzatildi. Yana shu narsa 

aniqlandiki, mikroorganizmlar sonini ortishi yoki pasayishi. Bu koʻplab adabiyot maʼlumotlari bilan 

oʻxshash boʻldi. Tuproq fermenti faolligining tuproq mikroorganizmlari bilan kuchli bogʻliqligi 

aniqlangan, yaʼni tuproq fermenti hosil boʻlishining asosiy sababi atrof-muhit  stress sharoitlariga 

javoban ildiz fiziologik faolligi natijasida tuproqda mikroorganizmlar faolligining tuproqqa 

sekretsiyasi boʻlishi mumkin [18]. Tuproqning organik moddalari turli xil tuproq organizmlari, 

jumladan, bakteriyalar, zamburugʻlar, aktinomitsetlar, protoza, yomgʻir chuvalchanglari va 

hasharotlar tomonidan qayta ishlanadi. Mikroorganizmlar odatda organik moddalarning koʻpchiligini 

karbonat angidrid, suv va noorganik komponentlarga mineralizatsiya qilish uchun javobgardir. Biroq, 

tuproq mineral kolloidlari ham kataliz orqali organik birikmalarning abiotik oʻzgarishida muhim rol 

oʻynaydi [19]. Demak mikroorganimzmlar sonini ortishi oʻz navbatida in vivo va in vitro usulida faol 

boʻladigan fermentlarning faolligiga oʻz navbatida esa tuproqda kechadigan chirish jarayonlari yoki 

boshqa pjarayonlarning katalizatorlanishiga bevosita uzviy bogʻliq [20].  Tadqiqot ishida ham aynan 

makroorganizmlar soni va fermentlar faolligining ortishida ham mavsumiy oʻzgarishlarida ham bu 

qonuniyat oʻz aksini topdi. Preparatlar taʼsiri ham bu jarayonlarning jaddalashuviga (ayniqsa Si li 

preparatlarda) sabab boʻldi. Ishdan koʻzlangan maqsad ham Si li preparatlarni haqiqatdan ham stress 

taʼsirlar ostida tuproqning biologik xossalaridagi ishtirokini oʻrganish va samarasini baholash edi. 

Hudud tuproqlaridagi biofaollikni ushbu preparat yaxshilay olishini koʻrsatdi, buni tuproqdagi Si ning 

ham tuproq ham oʻsimlik aloqalaridagi muhum ishtiroki bilan ifodalanish mumkin [21]. 

 

Xulosa 
 

Ushbu tadqiqot ishi Buxoro viloyatining shoʻrlangan tuproqlarida amalga oshirilgan boʻlib, 

hududning tuproqlari shoʻrlanishni oʻrta darajasida, aynan shunday tuproqlarda tuproqdagi tuzlar va 

qurgʻoqchilik stressi tuproqning biologik xossalariga oʻzining negativ taʼsirini oʻtkazadi bu esa oʻz 

navbatida tuproq-oʻsimlik aloqalarining yomonlashuviga olib keladi. Ushbu ishda qoʻllanilgan 

tarkibida Kremniy saqlovchi preparatlar ushbu jarayonning yaʼni stress taʼsirlarning yumshatishi, 

qolaversa tuproqning biologik jarayonlariga yaxshilash orqali tuproq oʻsimlik aloqalarida ijobiy 

samara bera oldi. Bunday Kremniy oʻgʻitlarini qoʻllab tuproqning unumdorligini oshirish bugungi 

kunda ayniqsa suv tanqisligi hamda shoʻrlanish ortib borayotgan sharoitlarda ijobiy natijalar bera 

olishi kuzatildi.  

Bugungi kunda rivojlangan davlatlar kremniy oʻgʻitlarini tuproqqa qoʻllash orqali qishloq 

xoʻjaligida istiqbolli natijalarga erishib kelinmoqda.  

1.Kremniy preparatlar tuproqdagi mikrobiologik organizmlarni yashashi uchun tarkibida suv 

saqlovchi xususiyat tufayli uzoq vaqt taʼminlab bera olishi mumkin. Aynan shunday xususiyati 

tufayli, ildizni suvga boʻlgan ehtiyojni ham maʼlum bir davr ushlab turishi mumkin. 

2. Kremniy preparatlar tuproqning enzimatik jarayonlarini jadallashuviga ham ijobiy taʼsir 

qiladi. Tuproqning mikrobiologik va enzimatik jarayonlarini yaxshilanuvi uning unumdorligini 

oshiruvchi asosiy omillardir. 

3.Oʻzbekiston sharoitida ham bunday oʻgʻitlarni qoʻllash ayniqsa shoʻrlanish va 

qurgʻoqchillikka ortib borayotgan payda juda istiqbolli natijalar taqdim eta oladi. 

